REZIME RADA

Cilj ovog istraživanja bio je istražiti funkcionalne, kognitivne i perceptivne mogućnosti pacijenata sa anozognozijom i unilateralnim zanemarivanjem nakon moždanog udara, kako bi dokazali uticaj somatopedskog tretmana prilikom rehabilitacije pacijenata nakon moždanog udara. 

Istraživanje je provedeno na 30 pacijenata sa anozognozijom i unilateralnim zanemarivanjem nakon moždanog udara, u uslovima bolničke rehabilitacije. Eksperimantalnoj grupi pacijenata (N=15), proveden je somatopedski tretman, a kontrolna grupa (N=15), imala je samo rehabilitaciju koja se provodi na Klinici za fizikalnu medicinu i medicinsku rehabilitaciju u Tuzli, jer u to vrijeme, na klinici, nije bilo somatopeda. 

U svrhu procjene prediktora somatopedskog tretmana pacijenata sa anozognozijom i unilateralnim zanemarivanjem korišteni su slijedeći mjerni instrumenti: Mini Mental State Examination (MMSE), Barthel index, Upitnik perceptualnih mogućnosti i Test prepoznavanja i imenovanja dijelova tijela na sebi. 

Signifikantne razlike utvrđene su na MMSE testu (p<0,001), Barthel index-u (p<0,001), u slijedećim varijablama auditivne percepcije: auto (p<0,005), kašika (p<0,005), oko (p<0,008), utorak (p<0,001), rečenice lijevo uho (p<0,002), rečenice desno uho (p<0, 001), sat lijevo uho (p<0,025) i sat desno uho (p<0,003), u varijablama vizuelne percepcije: treptaj lijevog oka (p<0,025), bulbusi lijevo oko (p<0,008), bulbusi desno oko (p<0,008) leksija lijevo oko (p<0,003) i leksija desno oko (p<0,014). Signifikantna značajnost  na Upitniku prepoznavanje i imenovanje dijelova tijela na sebi utvrđena je u slijedećim varijablama: dijelovi trupa dodirivanje (p<0,007), dijelovi glave imenovanje (p<0,001), dijelovi glave dodirivanje (p<0,001), ruka - prsti imenovanje (p<0,003), ruka - prsti dodirivanje (p<0,001) i noga -prsti imenovanje (p<0,007), noga - prsti dodirivanje (p<0,003).  

Prilikom izvođenja somatopedskog tretmana, korištene su tehnike somatosenzorne stimulacije, edukacioni trening pacijenata da obavljaju osnovne aktivnosti svakodnevnog života, kao i edukacija porodice pacijenata sa anozognozijom i unilateralnim zanemarivanjem nakon moždanog udara. 

Rezultati do kojih smo došli dokazuju uticaj somatopedskog tretmana osoba nakon moždanog udara, kao i edukaciju njihovih porodica, kroz međusobnu povezanost tradicionalnog načina liječenja i somatopedskog tretmana pacijenata sa anozognozijom i unilateralnim zanemarivanjem nakon moždanog udara, u kliničkim uslovima.

